
Аңдатпа. Аталған мақалада қазіргі таңдағы Қазақстандағы жаңартылған білім беру бағдарламасы 
бойынша оқушылардың «Дене шынықтыру» пәні бойынша іскерлік дағдыларын қалыптастырудың 
теориялық негізі қарастырылған. Соңғы жылдары республикамыздың мектептеріне енген жаңар-
тылған оқу бағдарламалары да мұғалімнен терең білімділіктен басқа, сыни ойлау, әрекетті өзіндік 
талдау және осыған оқушыларды үйретуді талап етеді. Бүгінгі студент – ертеңгі мектеп мұғалімі. 
Қазіргі еліміздегі білім беру мазмұнын жаңарту бағдарламасы негізінде «Дене шынықтыру» пәнінің 
мәртебесі артты деуге болады. Мұнда пән  белгілі бекітілген нормативтік талаптар бойынша тек 
дене шынықтырып қана қоюға бағытталмайды. Арнайы педагогикалық тәсілдерге негізделеді. Бұл 
жағдай орта мектептер үшін дене шынықтыру пәні мұғалімдерін даярлауға жаңаша көзқарастарды 
қалыптастырып, жүктелетін талаптарды жоғарылатады. Мақалада осы мәселелерге басты назар 
аударылған.  

Түйін сөздер: жаңартылған білім беру, дәстүрлі білім беру, дене тәрбиесі, білім беру,  педагогикалық 
шығармашылық.

Effective ways of teaching the subject «Physical education» according to the updated content 
of education

Annotation. Тhis article considers the theoretical basis for the formation of business skills of students in the subject 
“Physical Education” according to the updated educational program in modern Kazakhstan. The updated 
curricula that have been included in the schools of the republic in recent years also require teachers, in addition 
to deep knowledge, critical thinking, introspection of activities and teaching this to students. Today’s student 
is the teacher of tomorrow’s school. It can be said that on the basis of the program of updating the content 
of education in the modern country, the status of the subject «Physical Education» has increased. Here, the 
discipline is aimed not only at physical training according to certain approved regulatory requirements. They 
are based on special pedagogical approaches. This situation creates new approaches to the training of 
physical education teachers for secondary schools and increases the requirements imposed on them. The 
article focuses on these issues.

Эффективные пути преподавания предмета «Физическая культура» по обновленному  
содержанию образования

Аннотация. В данной статье рассмотрена теоретическая основа формирования деловых навыков 
учащихся по предмету «Физическая культура» по обновленной образовательной программе в 
современном Казахстане. Обновленные учебные программы, вошедшие в последние годы в 
школы республики, также требуют от учителя, помимо глубоких знаний, критического мышления, 
самоанализа деятельности и обучения этому учащихся. Сегодняшний ученик – учитель школы 
завтрашнего дня. Можно сказать, что на основе программы обновления содержания образования 
в современной стране повысился статус предмета «Физическая культура». Здесь дисциплина 
направлена не только на физическую подготовку по определенным утвержденным нормативным 
требованиям, она основывается на специальных педагогических подходах. Таким образом, 
ставится задача по созданию новых подходов к подготовке учителей физической культуры для 
средних школ и требований, предъявляемых к ним. В статье основное внимание вышеобозначенным 
вопросам.

Ключевые слова: обновленное образование, традиционное образование,  образование, физическая 
культура, педагогическое творчество.

Кіріспе. Дене тәрбиесі – білім беру үрдісінің 
категориясы ретінде көпқырлы жүйе болып 
есептеледі. Ол – қоғамдағы жалпы мәдениеттің 
бір бөлігі, жеке тұлғаның жан-жақты әрі қуатты 
болып өсуінің  кепілі. Осы арқылы өндірістік 
және шығармашылық еңбекке төзімді, ерік-
жігері мол, өз елін сүйетін патриот, адамгершілік 
қарым-қатынас жасау тәсілдерін меңгерген, са- 
лауатты өмір сүруге бағытталған тұлға қалып-
тастыру мүмкіндігіне қол жеткізіледі.

Республикамыздағы білім беру ұйымдарына 
және әртүрлі қолдану салаларына байланысты 
жаңа бағыттағы спорт, дене тәрбиесі жүйесі 
бойынша мамандарға деген сұраныстардың ар- 
туы, оларды дайындауда білімділігі мен қабілет-
тілігі, біліктіліктің қазіргі талаптарға сай болуы 
өте үлкен маңызды жұмыстарды атқаруды талап 
етеді және болашақ педагогтардың кәсіби даяр-
лығын, білім стандартына, мазмұнына сай жетіл- 
діру көкейкесті мәселе болып отыр және бұл 
мәселе жаңартылған білім беру мазмұнында ай-
қын көрсетілген.

Зерттеу мақсаты – жаңартылған білім бе-
ру мазмұны бойынша «Дене шынықтыру» пәнін 
оқыту барысында мектеп оқушыларының білім, 
білік және дағдыларын арттыру.

Зерттеу әдістері: ғылыми-әдістемелік әде-
биеттерді талдау, тарихи материалдар және жа- 
ңартылған білім беру мазмұны бойынша құжат-
тар, осы сала бойынша мамандардың жұмыстары 
мен пікірлерін жинақтау, қорыту. 

Зерттеу нәтижелерін талқылау. Қазақстан 
Республикасы орта білімнің жаңартылған бағ-
дарламасында XXI ғасыр талаптарына сәйкес мек-
теп оқушылары бүгінгі заманда және келешекте 
табысты болуы үшін, бұрынғыдан да анағұрлым 
жоғары дағдыларды меңгеруі қажет ететіндігі 
атап айтылады [1]. Осылайша қазақстандық бі- 
лім беру мен ғылым жүйесін жаңғыртудың қа-
зіргі заманғы кезеңі әрбір адамның сапалы бі-
лімге қолжетімділігін, жаңа кәсіби дағдыларды 
алу, зерттеу және шығармашылық құзіреттерін 
дамыту мүмкіндіктерін көздейді. 

Жаңартылған білім беру бағдарламасының 
негізгі мақсаты – білім мазмұнының жаңаруымен 
қатар, критериалды бағалау жүйесін енгізу және 
оқытудың әдіс-тәсілдері мен әртүрлі құралдарын 
қолданудың тиімділігін арттыруды талап етеді.

Білім мазмұнын жаңарту – білім беру бағ-
дарламасының құрылымы мен мазмұнын, оқыту 
мен тәрбиелеудің әдістері мен тәсілдерін қайта 
қарастыру болып табылады. Ұлттық және жал-
пы адамзаттық құндылықтарды бойына сіңірген, 
кез келген өмірлік жағдайда функционалдық 

сауаттылығы мен бәсекеге қабілеттілігін көрсете 
білетін тұлғаның үйлесімді қалыптасуына және 
зияткерлік дамуына қолайлы білім беру ортасын 
тудыру – жаңартылған білім мазмұнын енгізудің 
нәтижесі болуы керек.

Қазіргі уақытта мамандықпен байланысты 
қызмет түрлеріндегі әртүрлі салалардан білімді 
жедел пайдалануға қабілетті кең көлемдегі бейім- 
ді мамандарға қажеттілік арта түсуде. Мұндай 
мамандарды қалыптастыруда жүйелі ойлауды 
дамыту, материалдық дүниені оның сан-салалы 
байланыстары мен қатынастарының бірлігі тұр-
ғысында көре білу біліктілігі бірінші кезектегі 
маңызға ие. Бұл жағдай спортшы ұстаздың еңбек 
қызметіндегі істерінің алға қарай дамуы жал-
пы білім деңгейін, ойлаудың ізденісті түрлерін, 
маманның өз білімін үздіксіз көтеріп отыру 
қабілетін алдыңғы орындарға қарай шығаруда. 

Көрсетілген міндеттерді толық жүзеге асы-
ру дене тәрбиесі жүйесіне де тікелей байланы-
сты. Бұл ретте дене шынықтыру мамандығына 
арнап жазылған Білім беру бағдарламасының 
мазмұнына тоқталуды жөн санадық.

1. Білім беру (педагогикалық): дене шынық-
тыру және спорт бойынша формалды және фор-
малды емес білім берудің әртүрлі деңгейлерінде 
оқушылардың оқу үдерісін және белсенді таным-
дық қызметін ұйымдастыру.

2. Оқу-тәрбиелік: өз оқушыларын дене шы- 
нықтыру мен спортқа мәдениеттің көріну фак-
торы, дене шынықтыру-спорттық білімді, қа- 
рым-қатынас пен ынтымақтастықты беру құра-
лы, сондай-ақ дене шынықтыру-спорттық іс-
әрекеттегі шығармашылық өзін-өзі көрсету ны-
саны ретінде қалыптастыру және тарту.

3. Оқу-технологиялық: ресми және бейрес-
ми контексте дене шынықтыру-спорттық білім 
беру сапасын қамтамасыз ету мақсатында іске 
асыру және мониторинг стратегияларын әзір- 
леу.

4. Әлеуметтік-педагогикалық: мұғалімдер 
мен спорт саласының қызметкерлері арасында-
ғы серіктестік байланыстарды дамыту, олардың 
ішінде адамның жан-жақты дамуы, әлеуметтік 
келісім, қайшылықтарды шешу, денсаулық сақтау 
және мектептегі дене шынықтыру сабақтарында 
және спорт клубтарындағы жаттығуларда жаңа 
технологияларды қолдану.

5. Эксперименттік-зерттеу: дене шынық-
тыру-спорттық білім берудің тиісті ресурстар-
мен, сондай-ақ барлығына арналған білім бе-
ру және тұрақты даму мүддесі үшін білім беру 
сияқты байланысты салалармен байланысына 
негізделген жаңа әдістемелер әзірлеу.

7. Ақпараттық-коммуникациялық: дене шы- 
нықтыру-спорт және білім беру жүйелері ара - 
сындағы серіктестік байланыстарды дамыту, эс- 
тетикалық талғамды дамытуға және халық ара- 
сында СӨС құндылықтарын насихаттауға, сон-
дай-ақ дене шынықтыру-спорт білімінің болашақ 
тетіктерін әзірлеу үшін дене шынықтыру-спорт 
және педагогикалық тәжірибемен алмасуға жәр-
демдесу [2].

Соңғы жылдары республикамыздың мек-
тептеріне енген жаңартылған оқу бағдарламалары 
да мұғалімнен терең білімділіктен басқа, сы-
ни ойлау, әрекетті өзіндік талдау және осыған 
оқушыларды үйретуді талап етеді. Бүгінгі сту- 
дент – ертеңгі мектеп мұғалімі. Ендеше жаңар-
тылған білім бағдарламалары талаптарына  тоқ-
тала кеткен дұрыс деп санаймыз.

Кәсіби білім алып жатқан болашақ дене 
шынықтыру мұғалімі меңгеріп шығуға тиісті 
білім беру жүйесін жаңартуға арналған эконо-
микалық дәлелдерге қоса, қазіргі жиырма бі-
рінші ғасырда басқа да негіздер бар. Олар:

– өзара қарым-қатынасты арттыру; 
– әлеуметтік өзгерістер; ауа райының өзге-

руімен байланысты мәселелер; 
– бүкіл әлемдегі халық санының қарқынды 

өсуі; шектеулі ресурстарға деген сұраныстың 
өсуі; 

– осылардың барлығы мектеп оқушылары 
қазіргі заманда және келешекте табысқа қол жет-
кізу үшін бұрынғыға қарағанда анағұрлым көп 
дағдыларды меңгеруі қажет екенін көрсетеді. 
Олай болатын себебі, білім – елдердің бәсекелес-
тікке қабілетті болуын қамтамасыз ететін ең 
тиімді әрі ұзақ мерзімді стратегия.

Қазіргі еліміздегі білім беру мазмұнын жа-
ңарту бағдарламасы негізінде «Дене шынық-
тыру» пәнінің мәртебесі артты деуге болады. 
Мұнда пән  белгілі бекітілген нормативтік та-
лаптар бойынша тек дене шынықтырып қана 
қоюға бағытталмайды. Арнайы педагогикалық 
тәсілдерге негізделеді. Жеке адамға бағытталған 
тәсіл арқылы бала ағзасының функционалдық 
мүмкіндіктеріне сәйкес келетін дене жүктеме-
лерін мөлшерлеуді көздейді. Әрекет ету тәсілі ба-
ла қозғалыс арқылы дамитындығын қарастырса, 
құзыреттілік тұғырды басшылыққа  алу негізгі 
біліктерді меңгертуді көздейді. Сондай-ақ, ден-
саулықты сақтау тәсілін үйрету үрдісінде баланы 
өзінің денсаулығына жауапкершілікпен қарауға 
баулиды.

«Дене шынықтыру» пәні бойынша жаңар-
тылған оқу бағдарламасы – мектеп оқушылары-
ның дене бітімі мен ағзасын жақсартып, олардың 

қимыл-қозғалыс белсенділігін жақсартуға үлкен 
әсер етеді. Дене шынықтыру сабағын өту ба-
рысында оқушылар әртүрлі сабақ мазмұнына 
сай жаттығуларды орындауға, өздерінің дене 
қабілеттерін жетілдіруге  мүмкіндік беретін жан-
жақты құрастырылған білім беру бағдарламасы 
арқылы аталған міндетке қол жеткізуге бола-
ды. Осының нәтижесінде мектеп оқушысының 
бойында дене шынықтыру жаттығуларының 
баланың ағзасына оң әсер ететін білім жүйесі 
қалыптасады. Ағзаның бүкіл жүйелерін дамы-
ту, барлық дене сапаларын жетілдіру – дене 
шынықтыру пәнінің басты мақсаты болып та-
былады [ дене шынықтыру білімін жетілдіру 
мақсатында экономика және бизнес негіздері, 
дене тәрбиесі, кәсіпкерлік және көшбасшылық, 
өмір қауіпсіздігі және салауатты өмір салты, эко-
логия және тұрақты даму, құқықтық және сы-
байлас жемқорлыққа қарсы мәдениет бойынша 
материалдарды пайдаланады;

– менеджмент, білім алушылардың спорт-
тық жетістіктерін өлшеу технологиясы, дене 
шынықтыру-спорт пәндерін оқытудың замана-
уи әдістемесі, цифрлық мәдениет, оның ішінде 
инклюзивті білім беру негізінде педагогикалық 
процесті басқарады;

– дене шынықтыру және спорт саласында 
(спорт түрлері бойынша), интерактивті графи-
калық бейнелеу құралдарының көмегімен қазіргі 
заманғы дене шынықтыру нысандары арқылы 
дене шынықтыру жаттығулары және аудиови-
зуалды құралдардың шығармашылық жұмысын 
модельдейді және жасайды;

– дене шынықтыру және спорт бағыттары 
бойынша ұлттық тәрбиенің этномәдени ерекше - 
ліктері мен қағидаларын ескере отырып, педа-
гогтың кәсіби қызметін ұйымдастыру тәсілдеріне 
ие бола алады.

Қорыта келе, жаңаша білім беру жағдайында 
ұстаз қандай болуы керек деген сұраққа: 

– педагогикалық құралдардың барлығын мең - 
герген;

– тұрақты өзін-өзі жетілдіруге талпынған;
– рухани дамыған;
– толысқан шығармашыл тұлға құзыреттілігі 

болуы тиіс деп айта аламыз.
Білім мазмұнын жаңарту тікелей шығарма-

шылық ізденістегі мұғалімнің кәсіби шеберлігіне 
байланысты. «Мұғалім көп әдісті білуге тыры-
суы керек. Оны өзіне сүйеніш, қолғабыс нәрсе 
есебінде қолдануы керек», – деген еді Ахмет 
Байтұрсынов [6]. Бүгінгі мектеп мұғалімінің 
атқарар ісі өте көп. Қазіргі заман талабына сай 
білім беру мәселесі сол қоғам мүддесіне сай бо-

луы керек. Өз ісінің шебері ғана жоғары жетіс-
тіктерге жетеді. Қазіргі таңда пәнді жақсы, 
терең білетін, күнделікті сабақтағы тақырыпты 
толық қамтитын, оны оқушыға жеткізе алатын, 
әртүрлі деңгейдегі тапсырмаларды білу іскерлігі, 
оқытудың дәстүрлі және ғылыми жетілдірілген 
әдіс-амалдарын, құралдарын еркін меңгеретін, 
оқушылардың пәнге қызығушылығын артты-
ра отырып дарындылығын дамытудағы іздену-
зерттеу бағытындағы тапсырмалар жүйесін 
ұсыну өмір талабы.  

Осыған байланысты ұстаздарға  қойылатын 
талаптар: бәсекеге қабілеттілігі, білім беру са-

пасының жоғары болуы, кәсіби шеберлігі, әдіс - 
темелік жұмыстағы шеберлігі. Осы айтылған-
дарды жинақтай келіп,  дене шынықтыру пәнінің 
мұғалімі – рефлекцияға қабілетті, өзін-өзі жүзеге 
асыруға талпынған әдіснамалық, зерттеушілік, 
дидактикалық-әдістемелік, әлеуметтік тұлғалы, 
коммуникативтілік, ақпараттық және тағы басқа 
құзыреттіліктердің жоғары деңгейімен сипатта-
латын рухани-адамгершілікті, азаматтық жауап-
ты, белсенді, сауатты, шығармашыл тұлға  болу 
керек деп тұжырымдауға болады. Бұл бағытта  
мектеп ұстаздарының білімі мен біліктілігін арт-
тыру  – басты мақсат болып табылады [7].

